
161
Salmai girje.



2 Maditti galggek bakenak cælkket: gost læ sin
Ibmel? Sal. 79, 10.


3 go min Ibmelæmek læ almest, buok son dakka,
maid buorren son oaidna. 
Sal. 135, 6.


4 Sin æppeibmelak læk silbba ja golle, suddogasai
gieđai dakko. 
5 Mosesg. 4, 28. Es. 44, 9–20. sal. 96, 5; 135, 15. . .


5 Njalbme dain læ, mutto sarno æi, čalmek dain
læk, mutto oaine æi.

6 Bæljek dain læk, mutto gula æi, njudne dain læ,
mutto hafse æi.

7 Dai gieđak – dak guldal æi, dai juolgek –
vaʒʒe dak æi læk; æi dak jenad čoddaginæsek.

8 Nuftgo dak si læk, guđek daid dakkek, juokkaš,
gutte dai ala dorvast. 
Es. 42, 17. visesv. 14, 8, 9.


9 Israel, dorvast hærra ala; son læ sin vække ja
sin galbba. 
Sal. 33, 20.


10 Aron dallo, dorvastækket hærra ala; son læ sin
vække ja sin galbba.

11 Di, guđek hærrast ballabættet, dorvastækket hærra
ala; son læ sin vække ja sin galbba.

12 Hærra min muiti; buristsivnedægje, buristsivnedægje
son læ Israel dalo, buristsivnedægje son læ Aron
dalo. 
Sal. 118, 2. . .


13 Sin buristsivnedægje son læ, guđek hærrast
ballek, ucakaǯaid ja stuoraid.

14 Hærra lasetekkus din, din ja din manaidædek. 
5 Mosesg. 1, 11.


15 Lækket buristsivneduvvum hærra oudast, alme
ja ædnam sivnedægje.

16 Albme læ albme hærra varas, mutto ædnam
olbmui manaidi son addi. 
1 Mosesg. 1, 28.


17 Jabmek hærra æi gite, i guttege sist, guđek
jaskadvutti njegjamen læk. 
Sal. 6, 6.


18 Mutto mi gittet galggap hærra dalačest ja gidda
aǥalaš aiggai. Halleluja. 
Sal. 118, 17.

